
Potpisani ugovori s 30 novih studenata
stipendista Fondacije Hastor

Novosti

Na osnovu pravila i kriterija, Komisija za 
odabir stipendista ove godine odabrala 
je one koji su se posebno isticali svojim 
volonterskim angažmanima i društveno 
korisnim radom te su, pritom, zadržavali 
i izvanredan akademski uspjeh. Svi oni 
će u narednom periodu imati priliku još 
značajnije raditi na vlastitom, ali i na razvitku 
i unapređenju svojih lokalnih zajednica. 

Krajem februara i početkom marta tekuće 
godine održani su sastanci i potpisani 
ugovori s ukupno 30 novih studenata 
i studentica stipendista. Direktorica 
Fondacije Hastor gđa. Lejla Đonlagić 
nove članove upoznala je s vrijednostima 
i misijom same Fondacije, benefitima koje 
dobijaju kada postanu njenim dijelom 
te njihovim budućim volonterskim 
angažmanom kroz koji će imati priliku da 
usavršavaju svoje vještine, a u isto vrijeme 
i doprinose svojoj zajednici. Ukazano im je 
na svrhu, vrijednost i značaj volonterskoga 
rada u Fondaciji Hastor koji predstavlja i 
jednu od njenih najvažnijih komponenti.

Fondacija Hastor svake godine otvara vrata 
novim nadama bosanskohercegovačkog 
društva. I ove godine, na osnovu pravila 
i kriterija Fondacije Hastor, raspisan je 
konkurs za dodjelu stipendija za redovne 
studente upisane prvi put u akademsku 
2022/2023. godinu. Studenti koji su ostvarili 
pravo na prijavu su redovni studenti koji se 
školuju na akreditiranim visokoškolskim 
ustanovama u Bosni i Hercegovini. 

Kako je to bilo i ranijih godina, i ove godine 
je za stipendiju Fondacije Hastor aplicirao 
veliki broj studenata  između kojih je bilo 
teško izabrati određeni broj onih koji će 
postati stipendisti. Veliko je zadovoljstvo 
bilo vidjeti da zainteresiranost studenata 
za stipendiju Fondacije Hastor iz godine u 
godinu sve više raste. Taj broj ponajbolje 
svjedoči tome da je Fondacija Hastor 
unazad skoro 17 godina uspješno izrasla 
u zajednicu koja okuplja mlade ljude koji 
su korisni članovi društva i doprinose mu 
volontirajući na razne načine. 

Treba istaći i to da povećanjem broja 
stipendista svake godine Fondacija Hastor 
ne potpomaže samo pojedince već i cijelu 
zajednicu. Naime, volonterske aktivnosti 
stipendista, osim što u mnogim segmentima 
doprinose njima, značajno su usmjerene 
i ka društvenom napretku. Povećanjem 
broja mladih ljudi koje Fondacije stipendira 
povećava se i broj volonterskih sati, a time 
i broj učinjenih koraka prema boljitku. Iako 
stipendisti rade na poboljšanju zajednice, 
njihove individualne vrijednosti nikada nisu 
zapostavljene. Svako od njih dobija priliku 
da pokaže svoje talente i umijeća, a kasnije i 
da ih unaprijedi kroz volonterski rad. 

Ono što je na kraju dana najvažnije je 
da se ideja dobra neprestano širi među 
mladim ljudima Bosne i Hercegovine. Svaki 
stipendista Fondacije Hastor ima svoju ulogu 
u izgradnji jedinstva koje vlada Fondacijom. 
Ove riječi su i svojevrsna čestitka svim 
novim stipendistima koji polahko postaju 
dio zajednice Fondacije Hastor. Nadamo 
se da će kroz volonterski rad postati bliski 
s vrijednostima koje njeguje Fondacija i da 
su spremni čuvati njene ideje i onda kad 
prestanu biti stipendisti. 

Pripremila: Hana Hajrić

Fondacija Hastor uvijek s entuzijazmom predstavlja nove stipendistice i stipendiste šireći 
tako svoj krug podrške za mlade ljude koji žele raditi na svom, ali i unapređenju svoje 
zajednice. Vjerujemo da će ambiciozni mladi ljudi koji su ove godine postali stipendisti 
Fondacije Hastor dati značajan doprinos u pomaganju i širenju dobra te da će kao takvi 
postati pozitivni primjeri u svojim okruženjima. Ponosimo se što je Fondacija Hastor u 
mogućnosti da pruži podršku talentovanim i motivisanim pojedincima podržavajući ih 
na njihovom akademskom i životnom putu. U nastavku vam predstavljamo prvu grupu 
naših novih stipendistica i stipendista.

Predstavljanje novih
stipendistica i stipendista

Fondacija Hastor predstavlja riznicu talenata 

iz različitih oblasti, a njenu riznicu iz oblasti 

muzičke umjetnosti obogatila je i jedna od 

naših novih stipendistica – Iva Lazić! Iva 

je porijeklom iz Tuzle, a trenutno boravi u 

Sarajevu, gdje pohađa treću godinu Muzičke 

akademije na Odsjeku za klavir, udaraljke, 

harfu i srodne instrumente, smjer Klavir. O 

tome kako je saznala za Fondaciju Hastor i 

odlučila aplicirati, Iva kaže:

Za Fondaciju Hastor saznala sam zahvaljujući 

svojim prijateljima. Vodeći se rečenicom da se 

dobro dobrim vraća već uživam u volontiranju 

s mlađim stipendistima, nastojim im pružati 

potporu kroz različite aktivnosti i radujem se 

novim izazovima koji će, vjerujem, značajno 

utjecati na moj razvoj!

Naša nova stipendistica Tea Gluvačević 

dolazi iz Kiseljaka i ima 21. godinu. Studentica 

je Akademije likovnih umjetnosti u Sarajevu 

na Odsjeku za produkt dizajn. Kreativni rad, 

istraživanje, učenje novih vještina i praktičan 

rad samo su neke od aktivnosti koje joj 

pričinjavaju zadovoljstvo. Kroz razgovor s 

prijateljima saznala je za konkurs Fondacije 

Hastor i sve prilike koje Fondacija pruža mladim 

ljudima te se odlučila prijaviti. Na pitanje kako 

vidi Fondaciju Hastor i šta očekuje kao njena 

stipendistica, Tea odgovara: 

Smatram da je doista velika čast biti dio 

ovakve priče i da će jedna ovakva zajednica 

uveliko utjecati kako na moje profesionalno 

tako i na lično razvijanje. Radujem se svemu 

što nas čeka u budućnosti.

Iva Lazić Tea Gluvačević

Jedan od brojnih pozitivnih primjera porijeklom 

iz Tuzle je i naša Sedina Hodžić. Trenutno 

je studentica treće godine na Filozofskom 

fakultetu u Tuzli na Odsjeku za razrednu 

nastavu. Za Fondaciju Hastor saznala je 

zahvaljujući prijateljima, a kako voli provoditi 

slobodno vrijeme i gdje u svom životu vidi 

Fondaciju Hastor, Sedina kaže:

Moje slobodno vrijeme se obično veže za 

moju odabranu struku. Iako nisam sportski 

tip, vrlo često vozim bicikl. Uživam dijeliti 

vrijeme, prostor, misli i emocije s djecom, što 

će, vjerujem, značajno i pozitivno utjecati na 

moju komunikaciju s djecom unutar moje 

mentorske grupe. Sretna sam zbog iskustva 

koje me čeka s obzirom na to da ću imati 

priliku primijeniti svoja znanja i unaprijediti ih 

novim iskustvom i zbog toga ne sumnjam da 

je to što sam postala stipendistica Fondacije 

Hastor izuzetna privilegija. 

Novi biser naše riznice jeste i 

dvadesetdvogodišnja Iman Pojskić! Iman 

dolazi iz Zenice, a trenutno živi u Sarajevu 

i studentica je treće godine Medicinskog 

fakulteta. Svoje slobodno vrjeme Iman 

provodi nastojeći pomagati drugima, a preko 

ljeta volontira u Savezu za cerebralnu paralizu 

u Sloveniji.

Iman je za Fondaciju saznala putem 

društvenih mreža i već dvije godine aktivno 

prati rad i aktivnosti naše zajednice! Razlozi za 

apliciranje su mnogobrojni, no Iman posebno 

izdvaja sljedeće:

Svidjelo mi se to što Fondacija Hastor podstiče 

mlade ljude da volontiraju i svojim radom 

doprinose razvoju zajednice. Na taj način, 

pored finansijske pomoći, Fondacija daje 

priliku mladim ljudima da se usavršavaju, 

steknu nova poznanstva i ostvare promjene 

u svojoj okolini. Osim toga, mnogo cijenim to 

što Fondacija omogućava jednu kontinuiranu 

podršku svojim stipendistima ostvarujući 

tako značajan utjecaj na njihove živote.

Sedina Hodžić

Iman Pojskić

Adnan Kevrić dolazi iz Visokog i trenutno 

studira na Internacionalnom Burch Univerzitetu 

na Odsjeku za grafički dizajn i multimediju. Od 

svoje sedme godine zaljubljenik je u sport, 

tačnije u košarku koja mu je, kako kaže, donijela 

mnoga prijateljstva pa tako i osobu preko koje 

je saznao za grafički dizajn te ju baš zbog toga 

smatra jako važnim faktorom svog odrastanja.

Adnan je, kako ističe, za Fondaciju Hastor 

saznao od kolega s fakulteta koji su ga inspirisali 

i da aplicira za stipendiju:

Za Fondaciju Hastor saznao sam na fakultetu 

od ostalih kolega koji su u meni podstakli 

želju da apliciram za stipendiju kroz iznošenje 

pozitivnih iskustava i isticanje toga kako je ova 

zajednica utjecala na njih. Sretan sam što sam 

sada i sam dobio priliku da steknem zaista 

vrijedna i korisna iskustva u okviru Fondacije 

Hastor.

Tuzla predstavlja bogatu riznicu talenata 

i mladih uzora! Naša Maja Ibričić također 

je porijeklom iz Tuzle, završila je Srednju 

jezičku školu, a trenutno je studentica treće 

godine Politologije, usmjerenje Međunarodni 

odnosi i diplomatija na Filozofskom fakultetu 

Univerziteta u Tuzli. 

U svoje slobodno vrijeme Maja voli da 

se bavi ekološkim aktivizmom i članica 

je Centra za ekologiju i energiju. U ovoj 

organizaciji Maja i ostali članovi imaju priliku 

za različite vidove edukacije, učestvovanje u 

raznovrsnim radionicama, ali i angažman u 

svim segmentima društva. Te aktivnosti dio 

su njenog života već duži niz godina. Također, 

Maja je i članica Zagovaračkog odbora mladih 

„Proi“. O tome kako ove organizacije utječu 

na život mlade osobe i gdje tu vidi Fondaciju 

Hastor, Maja nam je otkrila:

Kroz mnogobrojne edukacije i angažman 

u lokalnoj zajednici razvila sam vještine 

liderstva, unaprijedila umijeće komuniciranja 

i javnog zagovaranja socijalnih i drugih 

promjena. Fondaciju Hastor vidim kao 

priliku da sva svoja dosadašnja iskustva 

unaprijedim i podignem na jedan veći nivo.

Slobodno vrijeme Maja voli provoditi u prirodi, 

voli pisati, čitati i putovati.

Adnan Kevrić

Maja Ibričić

Na pitanje kako je na nju utjecao volonterski angažman, Iman odgovara: 

Dosadašnje školsko, sportsko i volontersko iskustvo izgradilo me kao osobu. Stekla sam različita 

znanja i vještine i usavršila svoju preciznost. Smatram se komunikativnom, ambicioznom i 

posvećenom osobom koja je spremna za rad u grupi i saradnju.

Iman o Fondaciji Hastor ističe sljedeće:

U Fondaciji Hastor sam prepoznala ideale i vrijednosti koje i sama dijelim te priliku da kroz 

volonterski, odnosno mentorski angažman podignem svijest o tome kako svi ponaosob možemo 

biti aktivni članovi svojih lokalnih zajednica te kako svojim znanjem i vještinama možemo 

doprinijeti drugima. Biti stipendistica Fondacije Hastor za mene predstavlja svojevrsnu nagradu 

za sve ono na čemu sam do sada radila i podsticaj da tako nastavim i u budućnosti, a to jeste 

da budem perspektivna samosvjesna individua koja će svoje znanje i vještine dijeliti s drugima 

motivišući na promjene.

Iman Hasanović

Layla Jusko

Iman Hasanović je rođena u Sarajevu i trenutno 

je studentica druge godine na Internacionalnom 

Univerzitetu u Sarajevu na Odsjeku za psihologiju. 

Iman je studentica koja iza sebe ima nanizane brojne 

uspjehe kako na akademskom tako i na volonterskom 

polju. Njeno volontersko iskustvo obilježila je brojka 

od preko 500 sati volonterskog rada, što je rezultiralo 

brojnim priznanjima za njen trud i rad. Iman trenira i 

ritmičku gimnastiku, što joj je, također, donijelo brojna 

priznanja i uspjehe. 

Layla Jusko rođena je u Sarajevu, gdje živi i studira. 

Trenutno je studentica treće godine Političkih nauka i 

međunarodnih odnosa na Sarajevo School of Science 

and Technology Univerzitetu. Fakultet je odabrala u 

želji da ima priliku za rad u sferi javne politike, tj. javnog 

zdravlja i klimatskih promjena. U slobodno vrijeme 

posvećena je aktivizmu i radu na kreiranju politika i 

inicijative koje esencijalno služe za poboljšanje okoliša 

te zdravlja mladih, ali i svih građana Bosne i Hercegovine.

Na pitanje kako ulogu Fondacije Hastor vidi u svom 

životu, odgovorila nam je sljedeće:

Fondaciju Hastor vidim kao svoje sigurno mjesto u 

kojem djelujem s mladim ljudima koji dijele ljubav 

prema učenju, kako formalnom tako i neformalnom. 

Zahvaljujući svojim prijateljima, koji su iz Fondacije 

ponijeli samo lijepa i pozitivna iskustva, odlučila sam 

da se prijavim i da postanem dio ove mnogobrojne 

porodice koja učestvuje u izgradnji i razvoju svojih 

stipendista.

Aldina Šaljić dolazi iz Sjenice, ali živi i studira 

u Sarajevu. Studentica je četvrte godine 

Filozofskog fakulteta Univerziteta u Sarajevu 

na Odsjeku za bosanski, hrvatski, srpski jezik i 

Odsjeku za književnosti naroda BiH. 

Nisam ni znala da gajim ovoliku ljubav prema 

jeziku i književnosti, doduše više jeziku, dok 

nisam upisala ovaj studij. Ispostavilo se da 

je ovo najbolji poziv i izbor za mene. Kada 

samo pomislim na to da ću znanje koje tako 

pažljivo prikupljam od profesora prenositi na 

druge, mojoj sreći nema kraja. 

Kada je riječ o Fondaciji Hastor, Aldina 

ističe da ju je najviše privukla činjenica da 

Fondacija Hastor pored novčanih sredstava 

nudi i priliku mladim ljudima da na različite 

načine volontiraju i doprinose svojim lokalnim 

zajednicama. Ističe da se Fondacija Hastor 

fokusira na lokalnu zajednicu, što je jako važno 

za individualni i grupni razvoj. 

Fondacija mi je omogućila da doprinosim 

društvu na više načina, ali mi je najdraži 

doprinos mladim ljudima, i to na način da 

doprinosim njihovom znanju. Zaista uživam 

u prenošenju znanja, a Fondacija mi je to 

omogućila putem volontiranja s mlađim 

stipendistima i samim tim osjećam se 

privilegovano.

Lejla Breščić je stipendistica koja dolazi 

iz Visokog. Studentica je treće godine 

Internacionalnog Burch Univerziteta na Odsjeku 

za informacijske tehnologije. Ljubiteljica 

je tehnologije i, kako navodi, oduvijek ju je 

intrigirao način na koji jednostavni i složeni 

sistemi funkcionišu. Interesovanje za ovu 

oblast javilo se još u ranom djetinjstvu, a Lejla 

je impresionirana kako tehnologija mijenja i 

unapređuje svijet.

O tome kako vidi Fondaciju Hastor i njenu ulogu 

u društvu, Lejla kaže:

Svaki stipendista dobije priliku da volontira u 

svojoj zajednici i na taj način nastoji doprinijeti 

svome okruženju; ima priliku uljepšati nečiji 

dan, pomoći nekome, prenijeti znanje, ali i 

naučiti nešto novo. Ponosna sam što sam 

postala stipendistica ove velike porodice i što 

imam priliku raditi i družiti se s velikim brojem 

mladih i inspirativnih ljudi.

Aldina Šaljić

Lejla Breščić

Emira Imamović dolazi iz Miričine kod 

Gračanice i studentica je druge godine 

Stomatološkog fakulteta Univerziteta u 

Sarajevu. Kako Emira navodi, iz iskrene ljubavi 

prema stomatologiji upisala je Stomatološki 

fakultet s ciljem da postane stručnjak u svojoj 

oblasti te da znanjem i vještinama izazove 

radost i osmijeh ljudima u Bosni i Hercegovini. 

Emira je ljubiteljica književnosti, posvećuje se 

čitanju i pisanju, a posebnu pažnju posvećuje 

poeziji kao načinu da ispuni slobodno vrijeme. 

O tome kako je saznala za Fondaciju Hastor, 

Emira navodi sljedeće:

Za Fondaciju sam saznala od bivšeg 

stipendiste, imao je pozitivna iskustva i 

lijepe priče, to me motivisalo da apliciram 

i pridružim se ovoj velikoj zajednici. Kao 

mladoj i ambicioznoj osobi, privilegija mi je 

biti stipendistica uspješne Fondacije Hastor. 

Željna sam znanja i usavršavanja u mnogim 

segmentima života i smatram da će mi 

Fondacija Hastor olakšati put ka krajnjem 

cilju i pružiti brojne prilike za napredak.

Lejla Fermić dolazi iz Zenice i studentica 

je treće godine Filozofskog fakulteta 

Univerziteta u Zenici na Odsjeku za kulturalne 

studije. Kako navodi, odabrala je ovaj smjer 

zbog njegove multidisciplinarnosti i širokog 

spektra predmeta koji su obuhvaćeni. Lejla 

je svestrana i radoznala osoba koja traži 

konstantnu mentalnu stimulaciju te smatra da 

je taj smjer idealan za osobe koje dijele slične 

svjetonazore s njom.

Odlučila sam da apliciram za stipendiju 

Fondacije Hastor prvenstveno zbog novog 

iskustva i širenja poznanstava, ali i zbog 

finansijske pomoći koju Fondacija nudi tokom 

studiranja. Zahvalna sam Fondaciji Hastor 

što su me izabrali i moram istaknuti da mi 

stipendija zaista mnogo znači. Isto toliko 

mi znače i prilike koje nudi Fondacija jer mi 

pomažu u stjecanju novog iskustva i izgradnji 

radnih navika. Kroz Fondaciju Hastor mogu 

da pomažem mlađim generacijama i činim 

dobra djela za mlade i za svoju lokalnu 

zajednicu.

Emira Imamović

Lejla Fermić

Hana Kazić dolazi iz Velike Kladuše i studentica je 

druge godine Internacionalnog Burch Univerziteta 

na Odsjeku za grafički dizajn. Hanino interesovanje za 

umjetnost dovelo je do razvoja hobija u kojem se bavi 

crtanjem, pri čemu preferira realizam, ali istovremeno 

ne zanemaruje ni umjetnost koja se fokusira na 

apstraktne koncepte.

Saznala sam za Fondaciju Hastor tako što je jedan 

od naših profesora proslijedio informaciju da je 

Fondacija Hastor objavila konkurs za stipendije i 

Amina Sabljica dolazi iz Sarajeva i studentica je 

treće godine Medicinskog fakulteta Univerziteta 

u Sarajevu. Kako Amina navodi, za nju je medicina 

spoj ljubavi, empatije i nauke koja pomjera granice. 

Ističe da je to jedno od najopsežnijih područja koje 

se stalno razvija te je odličan poziv za osobe koje 

vole da uče, bave se istraživačkim radom i sklone su 

pomaganju ljudima.

Jako sam sretna što sam postala stipendistica 

Fondacije Hastor. Zašto? Fondacija Hastor povezuje 

Hana Kazić

Amina Sabljica

sugerirao da se prijavimo. Odlučila sam da apliciram jer Fondacija nudi brojne mogućnosti, ne samo 

da dobijemo stipendiju nego i da se u društvu istaknemo svojim radom, trudom i volontiranjem. 

Također, omogućava mi da pomognem svojoj porodici i da se što prije osamostalim. Osjećam se 

veoma počašćeno što sam postala stipendistica Fondacije Hastor, mnogo mi znači to što će me 

podržati u mom daljem radu. Fondacija Hastor me i značajno inspiriše da doprinesem zajednici.

nadarene studente u veliku mrežu ambicioznih ljudi i čini nas porodicom. Proširila sam svoja 

poznanstva, a svaki dan učimo kako da budemo podrška i motivacija jedni drugima. Želim razviti 

najbolju verziju sebe, a uz podršku Fondacije Hastor sigurna sam da ću to i uspjeti.

Anđela Barukčić dolazi iz Odžaka i studentica je 

četvrte godine Filozofskog fakulteta Univerziteta u 

Tuzli na Odsjeku za psihologiju. Kako Anđela navodi, 

odabir ovog studija proizlazi iz želje za dubljim 

razumijevanjem drugih, ali i same sebe uz težnju da 

se drugima pomogne u teškim životnim situacijama. 

Kao izraz vlastitih emocija, u slobodno vrijeme uživa 

u pisanju.

Za Fondaciju Hastor saznala sam preko kolegice 

koja mi je Fondaciju prikazala na jako lijep način. 

Anđela Barukčić

Odlučila sam aplicirati jer Fondacija pruža nešto što mnogi drugi ne pružaju – podršku, 

mogućnost ličnog rasta i razvoja te mogućnost vraćanja zajednici i pomaganja drugima. Biti dio 

Fondacije znači dobiti podršku ne samo kroz školovanje nego i kroz čitav život.

Hana Kolasević i Semina SadikovićPripremile:

Stipendistica mjeseca

Sara-Farah Materne

Fondacija Hastor može se pohvaliti 
marljivim, ambicioznim i uspješnim 
stipendistima koji ostvaruju zapažene 
rezultate na polju obrazovanja i nauke. 
Tim Fondacije čine mladi volonteri koji 
doprinose njenom radu unapređujući 
ga svojim znanjem i vještinama. 
Upravo takve vrijednosti i predanost 
volonterskom angažmanu u okviru 
Fondacije Hastor iz mjeseca u mjesec 
stipendistima donose titulu Stipendiste 
mjeseca. U nastavku čitajte o Sari-Farah 
Materne, stipendistici koja je tu titulu 
odnijela ovaj mjesec.

Književnik Andre Žid kaže da „čovjek ne može da otkrije nove okeane dok nema hrabrosti 
da izgubi obalu iz vida“. Mnogi ljudi danas nemaju hrabrosti da se upuste u neke nove 
avanture koje im mogu donijeti mnogo koristi te pozitivnih i neponovljivih životnih iskustava. 
Priča naše stipendistice mjeseca Sare-Farah pokazuje kako nikada nije kasno da pokušamo 
ostvariti nešto o čemu već dugo maštamo, dovoljno je samo da to želimo toliko da smo 
spremni ispustiti sigurnost obale i prepustiti se onome što nam donosi more.

Sara-Farah dolazi iz Sarajeva, gdje teče i njen kompletni obrazovni put. Pohađala je paralelno 
Prvu gimnaziju (jezički smjer) i Srednju muzičku školu (smjer muzičar solista – flautist), 
a zatim je upisala studij na Prirodno-matematičkom fakultetu Univerziteta u Sarajevu na 
Odsjeku za kompjuterske nauke. Trenutno je studentica završne godine master studija na 
spomenutom fakultetu.

Iako je na kraju nije odabrala kao profesiju, kaže da će 
muzika uvijek ostati njena prva i najveća ljubav. Kroz 
nižu i srednju muzičku školu učestvovala je na mnogim 
federalnim i internacionalnim takmičenjima na kojima 
je, u različitim kategorijama, osvajala visoke nagrade. 
Trenutno u muzici više uživa kao slušalac, a najdraže 
aktivnosti su joj odlasci na raznolike muzičke događaje. 
Iako je stipendistica Fondacije Hastor od prošle godine, 
ističe da je kroz cijelo fakultetsko obrazovanje iz sjene 
pratila rad Fondacije na društvenim mrežama te danas 
s tugom govori o tome kako joj je žao što ranije nije 
pronašla hrabrosti da aplicira za stipendiju.

Rad Fondacije Hastor počela sam pratiti kada sam tek započinjala svoj studij. Tada 
bih povremeno pratila stranicu Fondacije na društvenim mrežama i svaki put bih se 
oduševila činjenicom da postoji organizacija koja ne samo da materijalno pruža potporu 
uspješnim mladim učenicima i studentima iz čitave Bosne i Hercegovine već se istinski 
ponosi njima i promoviše sve njihove uspjehe. Iako sam održavala dobar prosjek još od 
prve godine studija, imala sam određenu dozu straha od apliciranja za stipendiju jer sam 
se plašila neuspjeha. Ipak, prošle godine (tokom prve godine master studija) odlučila 
sam se prijaviti i od tada počinje moj put u okviru Fondacije Hastor. Iz ove perspektive, 
naravno, žao mi je što to nisam učinila i ranije. Kroz volontiranja imala sam priliku mnogo 
raditi na sebi, ali i pomagati drugima, kaže Sara-Farah.

Sara-Farah kaže kako je svoje prve volonterske korake učinila 
pred sami kraj osnovne škole i od tada često volontira na 
raznim događajima. Ističe koliko je, uz sve to, volontiranje u 
okviru Fondacije Hastor za nju lično značajno i važno. Prisjeća 
se da na početku nije znala na koji način može doprinijeti 
lokalnoj zajednici i odabrati adekvatne volonterske aktivnosti, 
ali kasnije je shvatila da upravo kroz nastojanje da samostalno 
odaberemo te aktivnosti dobijamo podsticaj da osluškujemo 
i istražujemo problematične situacije kojima smo okruženi. 
Naša Sara-Farah vodi se krilaticom da svaki veliki poduhvat 
započinje malim koracima, a svijet ćemo početi činiti boljim 
mjestom ukoliko krenemo od svoje sredine.

Sara-Farah je, postavši stipendisticom Fondacije Hastor, imala priliku najprije volontirati 
kao mentorica učenicima svoje volonterske grupe, što je ponovo bila aktivnost koja je 
podrazumijevala dijeljenje znanja, ali i rad na nekim vještinama kao što su sposobnosti 
prezentiranja, razgovor s djecom, organizacija sastanaka i sl. Vjeruje da je kroz instrukcije i 
mentorstvo stekla vrijedno iskustvo koje će joj zasigurno biti od iznimne koristi ukoliko se 
u budućnosti nađe u ulozi profesorice ili predavačice.

Volontiranje u okviru administrativnog tima Fondacije Hastor trenutno je polje na kojem 
naša stipendistica nastoji proširiti svoja znanja i vještine. Administrativni tim zadužen je za 
kontinuirano prikupljanje i organizaciju dokumentacije stipendista kao i komunikaciju sa 
svim stipendistima Fondacije, kojih je ukupno više od dvije hiljade. Pod aktivnostima ovog 
tima podrazumijeva se bilježenje obavještenja stipendista, pregled i prihvatanje najava 
i izvještaja s volonterskih sastanaka te komunikacija s trećim licima kojima se pružaju 
odgovori na upite i molbe kao i opće informacije o Fondaciji Hastor, načinu apliciranja 
za stipendije te procesu odabira stipendista. Ovaj tim jako vrijedno radi kako bi sve 
funkcionisalo bez problema.

Angažman u sklopu administrativnog 
tima zahtijeva odgovornost, tačnost 
i visoku koncentraciju. Iako sam sve 
ove osobine prepoznavala kod sebe, 
oduvijek sam se smatrala popriličnim 
introvertom. To je bio i glavni razlog zbog 
kojeg na početku nisam znala kako ću 
se snaći u komunikaciji s ostatkom tima, 
stipendistima i njihovim roditeljima koje je 
neophodno redovno obavještavati, tražiti 
od njih informacije i sl. Ipak, s vremenom 
sam se uspjela osloboditi svih barijera u 
komunikaciji tako da se danas smatram 
dosta opuštenijom i otvorenijom osobom, 
ističe Sara-Farah.

Stipendija Fondacije Hastor za mnoge 
stipendiste predstavlja mnogo više od 
materijalnog pa tako i za Saru-Farah. Iako 
njen put u okviru Fondacije Hastor nije 
počeo davno, kaže da joj je posljednjih 
godinu dana upravo to bio jedan od glavnih 
podstreka za marljiviji rad i redovnije učenje. 
Kako Fondacija Hastor okuplja najuspješnije 
mlade ljude iz čitave Bosne i Hercegovine, 
za nju je, ističe, velika čast biti među njima 
i kaže da biti dijelom iste sa sobom nosi i 
neki vid odgovornosti, ali joj je to i jedna od 
značajnijih motivacija da što bolje izvršava 
svoje fakultetske obaveze. Sara-Farah 
naglašava značaj umrežavanja s drugim 
stipendistima i provođenja vremena s 
mladim ljudima, što je, kako kaže, vrijedno 
samo po sebi, ali dodatno dobija na težini 
kada znamo da su u pitanju ambiciozni 
mladi od kojih je moguće dobiti koristan 
savjet i s njima razmijeniti iskustva.

Vjerujem da se kroz misiju Fondacije Hastor 
i njeno kontinuirano djelovanje kreira 
zajednica mladih ljudi koji su pokretači 
pozitivnih promjena u društvu i na kojima 
ova država zaista može ostati. Na jednom 
od volonterskih sastanaka zaključili smo 
da i nakon što formalno prestanemo 
biti stipendisti Fondacije mi sa sobom 
uvijek nosimo njene vrijednosti kojih se 
nastavljamo pridržavati i koje nastavljamo 
njegovati.

Poručila bih ostalim stipendistima da u životu iskoriste 
svaku priliku koja se nađe pred njima i da ne strahuju 
od neuspjeha. Mlađima bih posebno poručila da je 
znanje najveće bogatstvo te da obrazovanje uistinu 
jeste izbor pobjednika. Savjetovala bih da se svako na 
svom obrazovnom putu trudi da bude najbolji u onome 
što radi. Također, stipendistima Fondacije Hastor 
savjetujem da se obrate nekome od starijih stipendista 
ukoliko imaju bilo kakvih poteškoća ili nedoumica 
vezanih za nastavak školovanja, jer ne smiju zaboraviti 
da je uloga Fondacije, između ostalog, da im bude 
potpora i vodilja u životu, zaključuje Sara-Farah.

Svojim primjerom Sara-Farah pokazuje svim mladima koliko je nekada važno da se „bacimo 
u vatru“ i izađemo iz zone komfora koja u mnogo čemu može da nas sputava i ograničava. 
Izlaskom iz svoje zone komfora, ova stipendistica je otvorila jedna nova vrata u svom životu 
koja su joj omogućila nove prilike i sada hrabro korača ka novim uspjesima.

Aleksandra ĐukićPripremila:

RAM
Rubrika aktivnih mladih

Lejla Hasić
Rubrika aktivnih mladih prostor je u 
okviru kojeg svaki mjesec predstavljamo 
najvrednije stipendiste naše Fondacije. 
To su oni koji iz dana u dan nastoje svoje 
vrijeme i energiju uložiti u više ciljeve te na 
taj način poboljšati sebe, ali i svoje društvo. 
RAM (radna memorija) je dio računara bez 
kojeg se njegov rad ne može ni zamisliti. 
Na isti način su i naši stipendisti, koji, 
pored volonterskog aktivizma u sklopu 
Fondacije, izuzetno marljivo rade i u svojim 
lokalnim zajednicama, dio bez kojeg naš 
rad zasigurno ne bi bio isti. RAM je rubrika 
posvećena onima koji svakodnevno aktivno 
rade na tome da poboljšaju svoje društvo i 
unaprijede sebe, stoga nam je zadovoljstvo 
svakog mjeseca govoriti o nekome od njih, 
a ovoga puta ta čast pripala je Lejli Hasić. 
Lejla je svoju titulu ovog mjeseca posebno 
opravdala volontiranjem za unesrećene u 
zemljotresu koji je pogodio Tursku i Siriju.

Lejla Hasić je stipendistica Fondacije 
Hastor već dvije godine. Dolazi nam iz 
središta Unsko-sanskog kantona, iz Bihaća. 
Studentica je pete godine na Medicinskom 
fakultetu Univerziteta u Sarajevu. Tečno 
govori turski i engleski jezik.

Lejla za sebe kaže da je kreativna i odgovorna 
osoba čemu je u mnogome doprinijela 
uloga koju u njenom životu ima Fondacija 
Hastor. Ustrajna je u svojim ciljevima i u želji 
da u onom što radi bude najbolja te upravo 
zbog toga uspješno organizira sve svoje 
privatne i fakultetske obaveze. Kako nam je 
i sama rekla, za studij medicine odlučila se 
jer želi pomagati ljudima i biti tu za njih, a to 
je cilj na koji i Fondacija Hastor svakodnevno 
podsjeća svoje stipendiste.

Lejla je dosad bila mentorica volonterskoj grupi srednjoškolaca iz Bijeljine, međutim, 
odnedavno volontira s grupom srednjoškolaca u Sarajevu. Ističe kako ju volontiranje s 
djecom ispunjava, čini odgovornijom i organizovanijom osobom. Cilj joj je da stipendiste 
iz svoje grupe motiviše da svoje obrazovanje dovedu do najvišeg nivoa te da stalno teže 
ka tome da postanu bolji ljudi. Na svim sastancima daje svoj maksimum i iznova pronalazi 
zanimljive metode za održavanje sastanka kako bi mlađe stipendiste s kojima volontira 
pridobila i motivirala za saradnju. Svoj životni put često spaja s volonterskim satima pa nam 
je opisala jedan od svojih najzanimljivijih sastanaka.

Kao jedan od najzanimljivijih navela bih sastanak 
kad sam učenicima srednje škole pokazivala osnove 
i metode hirurškog šivenja. Pokazivala sam im način 
držanja hirurških instrumenata i omogućila im da 
naprave samostalne šavove na preparatu kože. 
Učenici su bili zaista zainteresirani za ono što im 
predstavljam i ono što sami rade te nisu krili svoje 
impresije.

Lejla smatra da princip volontiranja sa srednjoškolcima snažno doprinosi formiranju 
kritičkog mišljenja i ličnosti tih mladih ljudi koji će sutra biti nosioci promjena u društvu.
Ulaganjem u njih dobijamo dugoročnu korist i sigurnost u budućnosti. Moramo im dati 
mogućnost da se izraze i da njihove ambicije isplove i postanu ciljevi koje će ostvariti. Da 
bi sve pobrojano ostvarili, mi kao mentori moramo im na vlastitim primjerima pokazati 
da je to zaista izvodivo.

Što se tiče Lejlinog slobodnog vremena, trenutno je članica Skupštine USMF-a (Udruženje 
studenata Medicinskog fakulteta) i Udruženja studenata medicine u BiH „BoHeMSA“ te 
ističe da je njihova aktivna članica. Učestvovala je u organizaciji mnogobrojnih webinara, 
bila je jedna od organizatorica medicinskih kvizova i učestvovala je u kreiranju stranice i 
njenog sadržaja o sedmičnom razvoju beba tokom trudnoće koja je odnedavno dostupna 
na Google Play marketu. Također, predstavljala je Medicinski fakultet u Rovinju na 
„Humanijadi“– sportskom takmičenju između fakulteta medicinske grupacije BiH i Hrvatske.

Lejla je svoju ferijalnu praksu prošlo ljeto izvodila na Kliničkom centru u Grazu i kaže da je 
za nju to do sada najljepše iskustvo. 

Kao najljepše iskustvo u svom dosadašnjem školovanju izdvojila bih ferijalnu praksu u 
trajanju od mjesec dana koju sam izvodila na Kliničkom centru u Grazu. Tu sam imala 
priliku prisustvovati izvođenju najsloženijih operacija u najmodernijim uslovima te sam na 
nekoliko njih čak i asistirala. Mnogo vremena sam provela na odjelu hirurgije i plastične 
hirurgije što mi je samo povećalo želju da se u budućnosti bavim tim granama medicine. 
Imala sam priliku prisustvovati predavanjima vrhunskih stručnjaka koji su prezentirali 
svoja otkrića i metode rada što me motiviralo za dalji naučnoistraživački rad.

Lejla svakodnevno pokušava pomoći ljudima kojima je pomoć 
zaista potrebna. Tako je uz sve svoje obaveze ipak prethodni 
period posvetila volontiranju i pomaganju unesrećenom narodu 
Turske i Sirije. Smatra da na ovaj način daje pozitivan primjer i 
svojoj volonterskoj grupi. Lejla nam je ukratko ispričala kako je 
sve to izgledalo iz njene perspektive.

Teško jeste sve obaveze stići, pogotovo u 
ispitnom roku, ali se uvijek trudim položiti ispite 
na prvim rokovima kako bih preko ljetnog i 
zimskog odmora imala više vremena za sebe i 
porodicu te sve ostale svoje obaveze.

Da bi se sve prethodno navedeno postiglo, uistinu je potrebna prava organizacija. Lejla 
smatra da je dobra organizacija vremena jedan od najvažnijih aspekata za uspjeh. Ona 
svoja dvadeset i četiri sata raspoređuje po prioritetima i ne dozvoljava da bilo šta, što nije 
primarno, ometa njen put do zacrtanog cilja. Fakultetske obaveze su na prvom mjestu, ali 
uspješno uspijeva pronaći vremena za sebe i zabavu.

Iako je stipendistica Fondacije samo dvije 
godine, Lejla je u njoj pronašla oslonac 
i podršku. Kaže kako s Fondacijom dijeli 
sretne, ali i one manje sretne trenutke. 
Smatra da će joj volontiranje i angažman 
u Fondaciji, kao dio njenog CV-a, pružiti 
mnoge dodatne mogućnosti te olakšati put 
do zaposlenja.

Fondacija Hastor je motivacija za mene 
i veliki vjetar u leđa u situacijama kada 
pomislim da je prepreka na koju nailazim 
jako velika. Osim novčane pomoći koja je 
danas svim studentima prijeko potrebna, 
pruža mi mogućnost da napredujem i da 
ispoljim sve svoje kvalitete te da svoje 
znanje prenosim mlađoj populaciji.

Za kraj, Lejlina poruka za sve stipendiste ima posebnu 
vrijednost.

Moja poruka za stipendiste Fondacije bila bi da u svemu 
što rade, makar to bile i sitnice, daju svoj maksimum. Učite 
i trudite se tako da vaše ciljeve sutra i ostvarite i uvijek sami 
sebi budite najveća motivacija.

Adelisa Begić Pripremila:

Kao članica medicinskog tima Humanitarne organizacije SOS Bihać učestvovala sam u 
prikupljanju i sortiranju pomoći koju je ova organizacija lično dostavila u Tursku. Također, 
prijavila sam se da idem i kao medicinski radnik da pružim pomoć nastradalima u 
gradovima Hatay i Gaziantep. Naša organizacija uspjela je dostaviti šleper humanitarne 
pomoći, odjeće i obuće, šatora, medicinskih instrumenata i aparata. Najviše sam ponosna 
na to što smo im osposobili jednu potpuno opremljenu pokretnu bolnicu. Pošto tečno 
govorim turski i engleski jezik, učestvovala sam i u pripremi potrebne dokumentacije za 
transport kako bi put protekao bez problema na carinama i granicama država kroz koje 
je pomoć trebala proći te sam uspjela da dio s potrebnim dokumentima dostavim na 
vrijeme ambasadoru koji nam je i pružio podršku i dao odobrenje za ulazak na teritorije 
Republike Turske. Usput, osim pomoći koju smo organizovali za Tursku, učestvovala 
sam i u planiranju načina i mogućnosti da se pomoć dostavi i u zemljotresom ugrožena 
područja u Siriji.

Alumni mjeseca

Mujo Karić

Nakon okončanja školovanja stipendisti 
Fondacije Hastor ostaju vezani za Fondaciju 
kao korijen za svoje drvo. Takvo korijenje 
teško je pokidati zbog veze koja umije 
biti izuzetno čvrsta, neraskidiva i koja je 
ispunjena pozitivnim emocijama i predivnim 
sjećanjima na period školovanja koji je ostao 
iza njih. Tako bivši stipendisti Fondacije 
Hastor njeguju povezanost s Fondacijom 
koja je nerijetko bila njihov glavni oslonac i 
podrška u životu. Vrijeme prolazi i ljudi se 
suočavaju s raznim promjenama i mnoga 
sjećanja blijede kada se zamijene novim 
i interesantnijim događajima. Samo jedno 
u životu svakog stipendiste, ma u kojem 
životnom dobu bio, ostaje isto – privrženost 
Fondaciji Hastor. Ovog mjeseca donosimo 
vam priču bivšeg stipendiste Muje Karića.

Naš bivši stipendista Mujo Karić trenutno 
radi u Švicarskoj kao vođa tima za osiguranje 
kvaliteta za proizvodnju aviodijelova. Mujo je 
završio Mašinski fakultet u Mostaru i stekao 
titulu mastera mašinstva. Bio je stipendista 
Fondacije Hastor u periodu od 2010. do 2013. 
godine. U to vrijeme volontirao je kao mentor 
učenicima iz Srednje škole Konjic. Priznaje 
kako nije lahko odvojiti jedan poseban 
moment iz volontiranja jer su sve aktivnosti 
koje su obilježavale njihove sastanke imale 
posebnosti po kojima se pamte.

Kada si dio jednog velikog tima čija je 
misija pomaganje, usmjeravanje i ulaganje 
u mlade ljude, ne možeš da ne osjećaš 
koliko je poseban svaki moment u kojem si 
bio dio te misije. Kroz tri godine volontiranja 
u prosjeku sam volontirao s 20–25 učenika 
srednje škole koje pamtim kao sjajnu ekipu. 
Bili su to zaista sjajni učenici s kojima sam 
imao nezaboravna druženja. 

Bivši stipendisti Fondacije Hastor njeguju povezanost s 
Fondacijom koja im je na putu obrazovanja i izgradnje 
ličnosti bila glavni oslonac i podrška u njihovim životima, 
što nam je potvrdio i Mujo u razgovoru kazavši da je i 
dan-danas u kontaktu s bivšim, ali i sadašnjim članovima 
Fondacije Hastor. Mujo posebno ističe kako mu je 
finansijska i socijalna podrška Fondacije Hastor bila od 
velikog značaja tokom studiranja. Osim toga, naglašava i 
kako je kroz proces volontiranja unaprijedio brojne svoje 
sposobnosti, što mu i danas u mnogome koristi.

Samo volontiranje mi je pomoglo da 
se oslobodim treme i prezentiranja 
pred drugima, unaprijedim socijalnu 
inteligenciju, usavršim komunikacijske 
sposobnosti te da budem još bolji 
u organizacijskom smislu. Bio sam 
stipendista Fondacije Hastor do 2013. 
godine, kada sam dobio radno mjesto 
na početku master studija kao inženjer i 
tehnolog za municiju. 

S ponosom gledamo na svaki uspjeh naših alumnista znajući da je za to barem dijelom 
zaslužna Fondacija Hastor. Naši alumnisti su značajna inspiracija sadašnjim stipendistima 
Fondacije Hastor koji su ponosno nastavili njihove puteve. Vjerujemo i sretni smo što će i 
oni jednog dana hoditi nekim svojim stazama uspjeha noseći Fondaciju Hastor u srcima.

Na samom kraju, Mujo našim sadašnjim stipendistima poručuje:

Želio bih poručiti svim stipendistima da ne odustaju od svojih ciljeva, da budu uporni, da 
budu proaktivni i što više uključeni u razne projekte i aktivnosti unutar i izvan Fondacije, 
da ne čekaju prilike već da ih sami stvaraju te da iskoriste sastanke u Fondaciji za druženje 
i učenje novih stvari. Fondacija je tu za sve nas i mnogi od nas su, zahvaljujući Fondaciji 
Hastor, usvojili znanja i vještine koje i dan-danas koristimo i primjenjujemo u našim 
životima i zanimanjima. Kroz te aktivnosti otvaraju nam se dodatne prilike i mogućnosti 
i stičemo nova prijateljstva i poznanstva. Lijep pozdrav svima i nadam se da se uskoro 
vidimo na jednom od sastanaka.

Fondacija Hastor je velika i složna porodica koja svoje stipendiste dosljedno prati, podržava 
i promoviše njihove uspjehe u procesu formalnog obrazovanja, ali i kasnije, kada počnu 
ambiciozno graditi svoje karijere. Uvijek s iznimnim zadovoljstvom donosimo inspirativne 
priče naših bivših stipendista koje obiluju životnim postignućima, iskustvom, savjetima, 
motivacijom, ali i sjetom koja je posljedica minulih dana kada su i sami bili dio Fondacije 
Hastor. 

Saleha Redžepi Pripremila:

Kulturna baština

Staka Skenderova 
- revolucionarna žena 19. stoljeća

U patrijarhalnom sistemu kada su žene najčešće bile prepoznavane po muškim članovima 
porodice kao njihove supruge, kćerke ili sestre, jedna žena je odstupila i ispisala historiju 
kao individua. Riječ je o Staki Skenderovoj, rođenoj 1831. godine, koja je svoj doprinos 
bosanskohercegovačkom društvu u najvećoj mjeri dala kao osnivačica i učiteljica ženske 
škole u Sarajevu. 

Staka Skenderova je naučila čitati i pisati u vremenu u kojem nije postojala nijedna škola 
za djevojčice. Svojim je ponašanjem i hrabrošću odstupala od uobičajenog ponašanja 
žena u ovom periodu. U drugoj polovini 19. stoljeća, tačnije 1858. godine, osnovala je prvu 
djevojačku školu u Sarajevu koja je bila smještena u iznajmljenoj kući porodice Srskić. 
Međutim, Staka se prije osnivanje škole kretala u društvu žena, čitala što joj je dolazilo pod 
ruku, interesovala se za narodnu poeziju i prikupljala podatke o prošlosti Sarajeva. Na taj 
način se glas o mladoj, bistroj i pametnoj ženi širio među sarajevskim stanovništvom, ali 
i šire. Bosanski vezir Topal Osman-paša dao je dozvolu za rad ove škole i u nju je upisao 
svoje dvije kćerke, što je motivisalo i druge činovnike da školuju svoje kćerke. Osnovu ove 
ustanove sačinjavali su kursevi crtanja, čitanja, časovi matematike i staroslavenskog jezika 
kao i usavršavanje za ručni rad. U školi su se nalazile tek dvije učionice. Pored organizacije 
škole i brige oko izdržavanja, Staka Skenderova je održavala i nastavu. Time je postala prva 
žena domaćeg porijekla u Bosni i Hercegovini koja je sjela za katedru. Na kraju školske 
godine održavali su se redovni godišnji ispiti. Ispitima su prisustvovali građani, roditelji 
učenica, predstavnici vlasti i konzuli. Na ovim ispitima priređivana je i izložba ručnih radova 
učenica, a organiziran je i manji kulturni program. 



21

Iako je 1875. djevojačka škola prestala s radom zbog 
ekonomskih razloga, njena važnost je nemjerljiva. Pored 
osnivanja djevojačke škole, Staka je napisala Ljetopis Bosne 
u kojem je detaljno opisala političke situacije koje su se 
dešavale od 1825. do 1856. godine. Staka Skenderova je 
donijela prvu svjetiljku ženama koje živješe u mraku. Svjetlo 
te njene svjetiljke postaje u mnogome jače ukoliko se u obzir 
uzme to da je Staka Skenderova jedna od rijetkih žena koja 
se suprotstavljala vlasti i postojećem društveno-političkom 
poretku. O Staki Skenderovoj pisao je jedan slučajni prolaznik 
kroz Sarajevo koji je zapazio i učiteljicu i njenu školu 1868. 
godine. On je zabilježio sljedeće: 

Usred Sarajeva, gdje korov divljaštva raste bujno, nikla je jedna učiteljica, djevojka, 
po imenu Staka Skenderova, koja nam se čini kao Deifoba, koja u opustjeloj kakvoj 
pećini proriče usamljenih glasova žive istine. Ta usamljenica u pustinji, progonjena po 
neizobraženom općinstvu, sama otvori djevojačku učionicu. 

Prvi val feminizma na ovim prostorima povezuje se upravo s ovom ženom budući da je 
promovirala vrijednosti za koje se zalagao i prvi val feminizma u Velikoj Britaniji na koncu 
18. stoljeća. Iako su se najveće zasluge Stake Skenderove za kulturnu historiju Bosne i 
Hercegovine ogledale u njenom prosvjetno-školskom radu, njen značaj u našoj historiji 
ne iscrpljuje se samo u tome. Staka je i prva žena socijalni radnik u našoj sredini. Svoje 
znanje turskog jezika i svoj autoritet u očima turske administracije Staka je koristila za 
rješavanje mnogih životnih pitanja siromašnih u Sarajevu. Njena kuća je pazarnim danom 
bila otvorena za žene iz okoline Sarajeva kojima je davala savjete, upućivala ljekaru i slično. 
Stakinom zaslugom, prve žene iz okoline Sarajeva stupile su u ljekarsku ordinaciju. Staka 
Skenderova je čuvala svoj i identitet svih žena tog doba. Svojim likom koji je odijevanjem, 
ponašanjem i znanjem odstupao od tadašnjih standarda stvorila je uzdanicu za žene s 
kojima je dijelila ista vremena. Svjetlo znanja koje je ona upalila u srcima djevojaka tog 
doba gori i danas, mnogo godina kasnije. 

U povijesti je mnogo primjera koji pokazuju da je 
položaj žene bio težak i nepovoljan. Kroz primjer Stake 
Skenderove uviđamo da jedno dijete, jedan učitelj, jedna 
knjiga i jedno pero mogu promijeniti svijet, kao što je 
jedne prilike kazala Malala Yousafzai. S tim u vezi, baš kao 
što je na polju obrazovanja u bosanskohercegovačkom 
društvu 19. stoljeća Staka Skenderova davala snažan 
doprinos u obrazovanju djevojaka preko stotinu i pedeset 
godina poslije Fondacija Hastor svojim primjerom 
nastavlja davati podsticaj u obrazovanju djevojaka u svim 
sferama nauke. Na ovaj način, naša Fondacija nastavlja i 
unapređuje misiju Stake Skenderove držeći svjetlo znanja 
jarkim i trajnim.

Nedžma Latić i Amina AbaspahićPripremile:

Objektiv

Ajla Arnaut – pomogla mlađem komšiji pri 
savladavanju školskog gradiva iz geografije

Lejla Breščić – učestvovala 
u pakovanju iftara koji su 
isporučeni građanima koji 
žive u povratničkim mjestima 
na području cijele Bosne i 
Hercegovine

Aida Mešić – očistila zelene 
površine na području Mjesne 
zajednice Poljice u Bugojnu

Belmin Sakić – volontirao u 
Gradskoj biblioteci Živinice

Muharem Jusupović – održao instrukcije 
iz matematike za učenika kojem je bila 
potrebna pomoć u savladavanju školskog 
gradiva



Danas, Ljepotice moja,
Krupan i zlosutan snijeg pada
Po visoko vinutim zastavama
I po zemlji iz koje niču stećci

Na kojim stoji slika Tvojih uspravnih evlada. 

Hladan je ovaj prvi mart,
I godina,

Kao srca odmetnika što egoistično plešu po granicama Tvoje 
suverenosti,

Studena.

Odupiremo se strahovima
Jer ko Tebi, Jedina, može naškoditi?

Nama je samo žao njih, nesretnih,
Koji nisu spoznali

Dubine Tvoje ljubavi.

Ali danas neću da žalim, 
Danas neću da strahujem. 

Samo hoću da znaš,
Moja Bosno, moja Hercegovino,

Sve dok sam Tvojim nebeskim svodom pokrivena,
Ne mrznem,

Tvojim planinama zagrljena,
Ne brinem,

Mirisom ljiljana Tvojih vođena,
Mirno se budućnosti radujem

Znajući da samo Ti uspijevaš opstati,
Nezavisna od nemoćnih i nesretnih,
Opjevana od čistih duša bosanskih

Srećom i vjerom u Boga do posljednjeg daha ispunjenih.

Tebi, Kolijevko sretnih

Poetski kutak

Nedžma Latić

Kontaktirajte nas!
Bulevar Meše Selimovića 16, 

Sarajevo
033 774 789 
033 774 823 

